
Réamhrá
Tá an urnaí riachtanach maidir le caidreamh a fhorbairt le Dia ar an mbealach céanna ina bhfuil 
gá le cineál éigin cumarsáide i gcaidreamh daonna. D’fhéadfadh sé seo a bheith mar théacs, mar 
ghlao gutháin, mar ríomhphost, mar litir nó mar chomhrá pearsanta, sa chaidreamh daonna. Is í 
an urnaí an comhrá a dhéanaimid le Dia.

Tá go leor bealaí ann chun urnaí a dhéanamh, paidreacha foirmiúla cosúil leis an ‘Ár nAthair’, 
mar shampla, paidreacha neamhfhoirmiúla ina n-úsáidimid ár gcuid focail féin, guí trí iomann a 
chanadh nó urnaí a dhéanamh i ndeasghnáth (m.sh. san Aifreann). B’fhearr go mbeimis macánta 
inár nguí, agus gan a bheith ag rá paidir atá de ghlanmheabhair againn gan smaoineamh.

Gníomhaíochtaí Molta
•	 Cuir ionaid urnaí scaipthe timpeall an tseomra nó an halla spóirt agus téama ag gach aon cheann 

acu ar nós: buíochas, idirghuí, adhradh, tost. Iarr ar na daltaí cúig nóiméad a chaitheamh ag gach 
ceann acu, agus paidir ghearr nó machnamh gearr ar an téama a scríobh i ndialann.

•	 Tabhair cuireadh do na daltaí a gcuid paidreacha féin a chumadh ar théamaí na stáisiún urnaí 
timpeall an tseomra ranga nó an halla. Is féidir iad a scríobh ar nótaí Post-it nó ar chártaí poist.

•	 Is guí ghearr laethúil í an ‘Examen’ Iognáideach ina bhféachaimid siar ar an lá ar bhealach 
macánta. Gabhaimid buíochas le Dia as na rudaí maithe a tharla, tugaimid faoi deara na 
háiteanna ar éirigh go maith linn agus tugaimid aghaidh ar na hamanna a raibh deacrachtaí 
againn nó a ndearnamar botúin. Ansin, iarraimid ar Dhia, cabhair a thabhairt dúinn feabhas a 
chur orainn féin agus forbairt níos láidre a dhéanamh an lá dár gcionn. Má dhéanaimid a leithéid 
go rialta, cabhróidh sé linn a bheith níos feasaí ar ár ngníomhartha agus beimid níos gaire do 
Dhia dá bharr.

•	 Úsáid an bhileog oibre atá le sonrú thíos.

•	 Bíodh seirbhís urnaí ghearr nó tráth urnaí agaibh ag baint úsáide as an acmhainn atá thíos.

Acmhainn Ceoil
‘Oceans (Where Feet May Fail)’ le Hillsong UNITED
Audio: https://open.spotify.com/track/0Bn1DSXfisvfKjGUwI6rzW 
Video: https://youtu.be/dy9nwe9_xzw

Iarr ar na daltaí machnamh a dhéanamh ar na liricí thuas agus ar an mbealach ina gcabhraíonn an 
urnaí linn ár muinín a chur i nDia. 
Seinnliosta ar théama na hurnaí:  https://open.spotify.com/playlist/4kuKk02psKysJkohfoTV5Q

Tá súil againn go gcabhróidh acmhainn Sheachtain na Scoileanna 
Caitliceacha 2026 libh. Tá meascán ábhar ann agus moltaí áirithe, níos 
mó ná an méid a bheadh uaibh, is dócha! Rinneamar gach iarracht rogha 
leathan a thabhairt daoibh.

Nóta don 
Oide



Scoileanna Caitliceacha: An Gnáthshaol, Glaoite chun na Naofachta

Seachtain na Scoileanna Caitliceacha 2026

Acmhainn don Iar-bhunscoil | An Luan | Scoileanna Caitliceacha: An Gnáthshaol, Glaoite Chun na Naofachta | 3

Acmhainn ar Fhíseán
Saol Carlo Acutis: 
https://youtu.be/yC_oZIY_f5w?list=PLlMaYdqDXcbx5QXS9Opp8eohPEMF9IpbU 

Machnamh Deiridh
Tá iliomad fáthanna, ócáidí agus áiteanna ann le guí a dhéanamh – paidreacha molta, paidreacha 
buíochais, paidreacha na hachainí nuair a bhíonn rud éigin de dhíth orainn, 7rl.

Bíonn sé de nós againn níos mó urnaí a dhéanamh nuair a bhíonn deacrachtaí againn nó má bhíonn 
duine muinteartha linne tinn. Is gnách le tuismitheoirí níos mó ghuí a dhéanamh nuair a thagann 
páistí chun scrúduithe. D’fhéadfadh go mbeadh ár gcuid paidreacha leithleach go maith, ach guímid 
ar aon nós agus bíonn súil againn gurb é an toradh ab fhearr a spreagann muid.

Bíonn áiteanna speisialta urnaí ann, an eaglais nó an spás beannaithe mar shamplaí, ach is féidir guí 
a dhéanamh i ngnátháiteanna freisin – ar an trá, sa choill, sna seomraí leapa fiú.

Ní chuireann Dia aon teorainn leis an am nó leis an áit inar féidir guí a dhéanamh.

Bileog Oibre

1.	 Conas mar is féidir leis an urnaí, sinn a threorú i dtreo na naofachta?

_______________________________________________________________________________

_______________________________________________________________________________

_______________________________________________________________________________

_______________________________________________________________________________

2.	 Léirigh an bealach inar chuid riachtanach den aistear chun na naofachta í an urnaí.

_______________________________________________________________________________

_______________________________________________________________________________

_______________________________________________________________________________

_______________________________________________________________________________

3.	 Conas mar a dhéanfadh an gnáthdhuine urnaí i suímh ghnácha?

_______________________________________________________________________________

_______________________________________________________________________________

_______________________________________________________________________________

_______________________________________________________________________________

4.	 Cad iad na háiteanna is fearr leatsa le guí a dhéanamh iontu?

_______________________________________________________________________________

_______________________________________________________________________________

_______________________________________________________________________________

_______________________________________________________________________________

5.	 Scríobh paidir mar gheall ar thuairim láidir éigin atá agat.

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

_______________________________________________________________________________

Seirbhís Urnaí/Tráth Urnaí

Amhrán Tosaigh 
‘Oceans (Where Feet May Fail)’ 
le Hillsong UNITED (nó amhrán 
oiriúnach eile.
Audio: https://open.spotify.com/
track/0Bn1DSXfisvfKjGUwI6rzW

Deasghnáth
Tugtar cuireadh do na daltaí paidir a 
roghnú nó a scríobh ar Post-it agus é 
a chur suas ar chlár urnaí an tseomra 
ranga. Las coinneal lárnach agus iarr ar 
na daltaí an phaidir a rá lena chéile.   

Is féidir ceol uirlise a sheinm i rith an ama, ceol ón albam Ripples of the Divine le Marie Dunne CHF, 
mar shampla.

Machnamh
Is guí ghearr laethúil í an ‘Examen’ Iognáideach ina bhféachaimid siar ar an lá ar bhealach macánta. 
Gabhaimid buíochas le Dia as na rudaí maithe a tharla, tugaimid faoi deara na háiteanna ar éirigh 
go maith linn agus tugaimid aghaidh ar na hamanna a raibh deacrachtaí againn nó a ndearnamar 
botúin. Ansin, iarraimid ar Dhia, cabhair a thabhairt dúinn feabhas a chur orainn féin agus forbairt 
níos láidre a dhéanamh an lá dár gcionn. Má dhéanaimid a leithéid go rialta, cabhróidh sé linn a 
bheith níos feasaí faoinár ngníomhartha agus beimid níos gaire do Dhia dá bharr.

Tráth Urnaí
‘Tá aoibhneas ann in aghaidh a thabhairt ar Dhia. Uaireanta is brónach an rud é an féinmhachnamh 
leithleach.’ Naomh Carlo Acutis 

Déan machnamh agus guí faoin rud thuas a dúirt Naomh Carlo Acutis.

Iarr ar an Spiorad Naomh treoir a thabhairt do do chroí agus do do chuid smaointe. Lig leis na 
smaointe, na híomhánna a thagann chugat agus tú ag guí, a bheith mar chuid de d’urnaí. B’fhéidir 
go dtiocfaidh ainmneacha chun cuimhne – daoine le guí ar a son – nó gnéithe de do shaol ina 
mbíonn gá le hathrú a dhéanamh iontu; seans go smaoineoidh tú ar ábhar a chaithfidh tú a phlé le 
Dia agus cabhair a lorg uaidh.

Seo spás ar leith atá á chruthú agat do Dhia i do shaol inniu. Abair leat, agus éist.

Conclúid
A Dhia, ba mhaith linn a bheith naofa, ní ar bhealach falsa, ach trí bheith macánta agus grámhar i 
do leith féin agus i leith na ndaoine a mbuailimid leo.

Tá súil againn go ndéanfaidh ár bpaidreacha naofa muid, agus go bhforbróidh siad ár gcaidreamh 
leat. Cabhraigh linn urnaí bhríoch a dhéanamh, agus muid ag tosú leis an phaidir a thug Íosa dúinn. 
Ár nAthair …


